
PENAFIAN PENGLIBATAN JABATAN PERUMAHAN NEGARA DALAM 

PERMOHONAN SUMBANGAN UNTUK TUJUAN AKTIVITI ATAU 

PROGRAM TEMASUK TAJAAN MAJALAH YANG AKAN 

DIKELUARKAN OLEH SATU BADAN YANG DIKENALI SEBAGAI  

“MAJLIS KEBANGSAAN KESATUAN PEKERJA-PEKERJA KERAJAAN 

MALAYSIA”. 

 
 
 
Putrajaya 13 April 2021- Jabatan Perumahan Negara (JPN), Kementerian 

Perumahan dan Kerajaan Tempatan (KPKT) telah menerima aduan dan 

pertanyaan daripada orang awam mengenai kesahihan notis permohonan 

sumbangan daripada Majlis Kebangsaan Kesatuan Pekerja-Pekerja 

Kerajaan Malaysia.  

 

Jabatan ini ingin memaklumkan bahawa, KAKITANGAN JPN, KPKT 

TIDAK TERLIBAT dengan sebarang permohonan sumbangan untuk 

tujuan aktiviti atau program temasuk tajaan majalah yang akan dikeluarkan 

oleh satu badan yang dikenali sebagai Majlis Kebangsaan Kesatuan 

Pekerja-Pekerja Kerajaan Malaysia (MKTR). 

 

 



Jabatan ini juga MENAFIKAN bahawa pemohon sumbangan adalah 

kakitangan awam di Jabatan ini, penyataan seperti di dalam borang 

permohonan sumbangan bagi tajaan tersebut adalah TIDAK BENAR. 

Selain dari itu, hasil semakan mendapati bahawa Naib Presiden yang 

bernama Tn. Hj. Nordin Bin Abd Rahman seperti yang tertera di dalam 

surat tersebut juga adalah BUKAN KAKITANGAN JPN, KPKT. 

 

Sehubungan dengan itu, orang ramai adalah dinasihati agar tidak 

terpedaya atau tertipu dengan permohonan sedemikian. Sebaliknya orang 

ramai diminta untuk merujuk kepada laman sesawang rasmi Kementerian 

Perumahan dan Kerajaan Tempatan iaitu di https://www.kpkt.gov.my dan 

Jabatan Perumahan Negara di https://ehome.kpkt.gov.my bagi 

mendapatkan maklumat tepat mengenai aktiviti JPN, KPKT. 

